
ஏஷோ ஹி ப⁴வதஸ்தாதோ ஜந்மம்ரு’த்யுஜராந்தக: ।
ஸர்வார்த²ஸித்³த⁴நாம்நேதி ஶாக்யஸிம்ஹோऽது⁴நா ஸுத ॥ 1॥
யஸ்ய சா²யாமுபாஶ்ரித்ய தி³வ்யாதிஸுந்த³ரோ ப⁴வே: ।
த்³வாத்ரிம்ஶல்லக்ஷணத⁴ரம் பிதரம் த³ர்ஶயாது⁴நா ॥ 2॥
சதுரஶீதிஸாஹஸ்ரம் ஸ்த்ரீணாம் விஹாய நிர்மத:³ ।
தபோவநமகா³த்³ யோऽஸௌ வந்த³யைநம் மஹர்த்³தி⁴கம் ॥ 3॥
ஸப்தரத்நாநி ராஜ்யம் ச மஹைஶ்வர்யபத³ம் வரம் ।
ஹித்வா ப்ரவ்ரஜிதோ யோऽஸௌ தம் த³ர்ஶய ஜக³த்³கு³ரும் ॥ 4॥
மாயாக்²யாயா: பிதாமஹ்யா யோऽஜநத்³த³க்ஷகுக்ஷித: ।
லும்பி³ந்யாமுத³யாத் ஸூர்ய இவ தம் பிதரம் நம ॥ 5॥
அப⁴யாயா:குலேஶ்வர்யா யேந பாதா³ம்பு³ஜே நதம் ।
த்ரைதா⁴துகாதி⁴பம் தே³வம் பிதரம் த்வம் ஸதா³ நம ॥ 6॥
விஶ்வாமித்ரமுபாத்⁴யாயம் யோऽயோஜயத் ஸுஸம்வரே ।
பா³லக்ரீடா³பி⁴ரக்தாத்மா தாதமேநம் ஸதா³ நம ॥ 7॥
ஜம்பூ³தருஸமாஸீநம் பஞ்சர்ஷயோ ஹதத்விஷ: ।
நிர்மாநிந: ப்ராப⁴ஜந் யமேநம் தாதம் ஸதா³ நம ॥ 8॥
பிதரம் போ³த⁴யித்வா யோऽத்யாஜயத்து ஷட³ம்ஶகம் ।
த³யாகரம் ஜக³த்³வந்த்³யம் ஜநகம் ப்ரணமாத்மஜ ॥ 9॥
யோऽஜயத்³தே³வத³த்தாதீ³ந் மாநிந:ஸர்வவித் ஸுதீ: ⁴ ।
ஸர்வப²லாதி³த³ம் விஜ்ஞம் ஸுதி⁴யம் ஜநகம் ப⁴ஜ ॥ 10॥
யாத்ராயாமாதுரம் ஜீர்ணம் ம்ரு’தம் த்³ரு’ஷ்டிவிவர்ஜிதம் ।
ஸ்வயம் விஜ்ஞோऽபி பப்ரச்ச²ஸதா³ தம் ஜநகம் ப⁴ஜ ॥ 11॥
காமாக்³நிர்நாஹரத்³யஸ்ய சித்தம் ப்ரமத³வாஸிந: ।

நிரஞ்ஜநம் நிர்விகல்பம் ஸுத தம் ஜநகம் ப⁴ஜ ॥ 12॥
கநகாஶ்வம் ஸமாருஹ்ய ச²ந்த³கேந ப³ஹிர்யயௌ ।
தே³ஶாந்நிஶீதே² த்ரித³ஶை:ஸ்தூயமாநம் முதா³ ப⁴ஜ ॥ 13॥
ஹயம் நிவர்தயாமாஸ ச²ந்த³கம் ச தபோவநாத் ।
ஸுகண்டா²ப⁴ரணம் த³த்த்வா ப⁴ணைநம் வநசாரிணம் ॥ 14॥
நைரஞ்ஜநாமுபாஸ்ரு’த்ய ப்ராகரோத்³ யஸ்தபோவ்ரதம் ।
ஜக³த்³தி⁴தார்த²ம் ஷட்³வர்ஷமேநம் ப⁴ஜ தப:பரம் ॥ 15॥
போ³தி⁴த்³ருமஸமாஸீநோ ஜித்வா மாரம் ஸுது:³ஸஹம் ।
ப்ராலப⁴த்³போ³தி⁴ரத்நம் யோ த³ர்ஶயைநம் ததா²க³தம் ॥ 16॥
ம்ரு’க³தா³வஸ்தி²த: காஶ்யாம் த⁴ர்மசர்க்ர ப்ரவர்தயந் ।
ப்³ரஹ்மாதி³பி⁴ர்வ்ரு’தோ யோऽஸௌ த³ர்ஶயைநம் கு³ரும் ஸுத ॥ 17॥
இதி மாத்ரோதி³தம் ஶ்ருத்வா ராஹுல: ஸோऽதிவிஸ்மித: ।
ப்ரணம்ய பிதரம் பஶ்யந் முத³மாப ஸ்மிதாநந:॥ 18॥
இதி ஶ்ரீஶாக்யஸிம்ஹஸ்தோத்ரம் யஶோத⁴ராக்ரு’தம் ஸம்பூர்ணம் ॥

